
                                       5. Çeynəmə aktı.
Çeynəmə aktı qidanın kəsilməsi, xırdalanması və çüynənilməsi üçün lazım olan mexaniki proseslərin məcmusudur. Qidanın ağız boşluğunda mexaniki emalı üçün aşağı çənə mürəkkəb hərəkətlər yerinə yetirməlidir.çeynəmə hər iki və ya bir tərəfdə baş verə bilər. Qidanın bir tərəfdən digərinə ötürülməsi dilin, dodaq və yanaq əzələləri kömayilə həyata keçirilir.
Ağız boşluğuna daxil edilmiş qidanın keyfiyyətinə nəzarəti dil həyata keçirir və qida loxmasını azı dişlərə ötüməyə hazır vəziyyətdə dayanır.

Qidanın kəsilməsi ön dişlər hesabına baş verir. Bu zaman premolyar və molyar dişlər funksiyada olmurlar. Kəsilmis qida dodaqların və dilin ucunun köməyilə sol və ya sağ tərəfin azı dişləri üzərinə ötürülür. Bundan sonra yanaq əzələsi dişlərə sıxılaraq, yanaq cibinin divarını yaradır. Yanaq əzələsi funksiyasını təkcə yanaq cibini əmələ gətirməsilə bitirməyib, qidanın yanaq cibinə düşdüyü vəziyyətdəonu dişlərin üzərinə qaytarır. Sonra qida xırdalanır və üuüdülür. Xırdalanmış qida ağız dəhlizindəki yanaq ciblərinə daxil 
  Çeynəmə aktının sxemi.
a- Dişlər aralı vəziyyətdə qida dilin köməyilə azı dişlərinə ötürülüb; b,c- dişlər qapanmağa başlayır və yanaq cibinin divarları yaranır; d- qida dişlərlə əzilir
olaraq, dodaq və yanaq əzələlərinin yığılması sayəsində diş sıralarının üzərinə qaytarılırş.
	Qidanın xırdalanması və üyüdülməsi ilə eyni vaxta onun ağız suyu ilə islanması baş verir. Ağız suyunun tərkibində olan mutsin qida loxmasını sürüşkən edir ki, bu da onun udulmasını asanlaşdırır.qidanın xırdalanma dərəcəsi ağız boşluğunun selikli qişasına olan reseptorlarla tənzimlənir. Bunun sayəsində qidanın seçilməsi baş verir: xırdalanmış hissəciklər loxma halına düşür, iri hissəciklər daha xırdalanmaq üçün dişlərin üzərinə ötürülür, yad cisimlər isə (çəyirdək, xırda sümüklər) dilin köməyilə kənarlaşdırılır.
Aşağı çənənin çeynəmə hərəkətlərində əsas və köməkçi hərəkətlər ayrıd edilir. Əsas hərəkətlərə qidanın bilavasitə xırdalanması üçün olan hərəkətlər ayrıd edilir. Hər bir qida növünün çeynənilməsi aşağı çənənin müəyyən nisbi sabit hərəkətlər kompleksinin sayəsində mümkün olur.
Qidanı çeynəyəndə aşağı çənə dövrü hərəkət edir. Gizi bu hərəkətləri sxem çəklində təsvir etmişdir.
         
Giziyə görə, aşağı çənənin dövrü hərəkətləri. a- mərkəzi okkluziya vəziyyətində; b- aşağı çənə enib və yana çəkilib; v- yan okkluziya; q- mərkəzi okkluziya.
Başlanğıc moment mərkəzi okkluziya vəziyyətidir. Sonra dörd faza bir-birini əvəzləyir. Birinci fazada çənə aşağı enir və önə çıxır. Ikinci fazada yan hərəkətlər – çənənin yanlara sürüşməsi baş verir. Üçüncü fazada dişlər işçi tərəfdə eyniadlı, balans edən tərəfdə müxtəlif diş qabarcıqları ilə təmasa girirlər. Dördüncü fazada dişlər ilkin vəziyyətə - mərkəzi okkluziya vəziyyətinə qayıdır və çeynəmə təkrar olunur. Çeynəmə bitdikdən sonra aşağı çənə nisbi sakitlik vəziyyətinə qayıdır.
Çeynəmə hərəkətləri zamanı həzm yolunun ayrı-ayrı hissələri arasındakı reflektor əlaqələr nəticəsində mədənin saya əzələlərinin reflektor tonik yığılması, udma zamanı isə, əksinə, bu əzələlərin tonusunun reflektor olaraq, azalması baş verir.

